
 

 



 

 

Lugo acollerá o Campionato Nacional de Probas 

Motrices de Special Olympics 

O evento reunirá a deportistas con discapacidade intelectual de 5 comunidades autónomas e 

Galicia 

Entre o 28 e o 30 de novembro, Lugo acollerá a celebración do V Encontro Nacional de Probas 

Motrices, que reunirá na cidade a deportistas con discapacidade intelectual chegados de 5 

Comunidades Autónomas de toda España e de Galicia. 

A cerimonia de apertura celebrase o venres 28 de novembro ás 20:00 no “Pazo Provincial dos 

Deportes”  (Fingoi, s/n – 27002 – Lugo), e os xogos prolongaranse durante todo o fin de 

semana ata o domingo ás 13:00 horas.  

Os atletas poderán participar nas seguintes probas: desprazamento, tiro de disco, recepción de 

pelotas, lanzamento a canastra, lanzamento de precisión, tiro a portaría, raquetas e pelotas, 

equilibrio dinámico, desprazamento con diferentes apoios, bowling e petanca. 

En total, Lugo acollerá  a 118 deportistas, 38 adestradores e 90 voluntarios que co seu apoio 

desinteresado fan posible tódolos eventos deportivos organizados por Special Olympics 

España e Galicia. 

 

:: Programa Juntos lo Logramos 

Fundación Mapfre - Special Olympics España 

 

A través dun circuíto de probas básicas, Special Olympics e a Fundación Mapfre achegan o 

deporte ás persoas con discapacidade intelectual con maiores dificultades motrices. O 

programa que consta de adestramentos  semanais, encontros rexionais e a celebración dun 

encontro nacional como fin de curso, consiste na superación dun percorrido de dez probas 

coas que melloran as súas capacidades motrices básicas. Os nosos deportistas en cada unha 

das sesións, acompañados por voluntarios, realizan un percorrido de dez probas nas que 

mostran as súas habilidades no desprazamento, o tiro a portaría, a recepción de pelota, o 

lanzamento a canastra e o equilibrio, entre outras probas. 

O programa naceu en 2010 da vontade de achegar o deporte a tódalas persoas cunha 

discapacidade intelectual, creando Juntos lo Logramos, no que xa participaron nos últimos tres 

anos máis de 3.500 deportistas. 

 

 

 



 

 

 

DATOS DE PARTICIPACIÓN POR COMUNIDADES AUTÓNOMAS 

 

COMUNIDADES  ATLETAS ADESTRADORES DELEGADOS 
 

TOTAIS 

ANDALUCÍA 9 3 1 13 

CASTILLA LA MANCHA 8 3 1 12 

CASTILLA Y LEÓN 20 5 1 26 

MADRID 25 9 1 35 

VALENCIA 5 1 1 7 

TOTAIS 67 21 5 93 

 

DATOS DE PARTICIPACIÓN DE GALICIA 

 

A CORUÑA 
 

PROVINCIA ATLETAS ADESTRADORES DELEGADOS 
 

TOTAIS 

ASPNAIS Lugo 14 4 1 19 

SAN VICENTE DE PAÚL Lugo 4 1 1 6 

EU SON  Lugo 4 2 1 7 

ASPANANE Lugo 8 1 1 10 

Ricardo Baró A Coruña 5 1 1 7 

ADCOR A Coruña 3 2 1 6 

CHAMORRO A Coruña 2 0 1 3 

APADER A Coruña 4 1 1 6 

ACEESCA Vigo 5 4 1 10 

San Francisco Vigo 2 1 1 4 

TOTAIS  51 17 10 78 

 

 

TOTAIS 
     

Deportistas 118 

Voluntarios 90 

Adestradores 38 

Equipo Técnico 10 

TOTAL 256 

 

 

 



 

 
 
 
SPECIAL OLYMPICS ESPAÑA 

 

Special Olympics é un movemento internacional que está presente en 170 países, alcanza a 3,7 

millóns de deportistas con discapacidade intelectual. 

Dende Special Olympics España, considérase que o adestramento é fundamental para o 

desenvolvemento das  habilidades deportivas das persoas con discapacidade intelectual. 

Grazas a él, as persoas con discapacidade intelectual benefícianse física, mental e socialmente. 

E a  sociedade a través da participación e observación chega a entender, respectar e aceptar ás 

persoas con discapacidade intelectual nun ambiente de igualdade. Special Olympics, promove 

dita inserción fomentando que os deportistas pasen do adestramento adaptado a programas 

escola, onde poidan competir en actividades deportivas regulares. 

 

 

SPECIAL OLYMPICS GALICIA 

 

Special Olympics Galicia, Asociación de Pais, Profesionais e Amigos de Persoas con 

Discapacidade Intelectual, é unha organización sen ánimo de lucro creada no ano 2000, por 

acordo de dezasete asociacións das diferentes provincias da Comunidade Autónoma Galega. 

Durante o noso percorrido, contamos sempre co apoio e a consideración da Xunta de Galicia e 

da Consellería que en cada momento levou a Dirección de Servizos Sociais.  

 

As nosas finalidades: a promoción e a inserción social das persoas con discapacidade 

intelectual e das súas familias, mediante o lecer, o tempo libre, a cultura e o deporte. 

 
 
 


